
ABSTRAK 

Di zaman teknologi moden yang serba canggih ini, terdapat banyak kelengkapan 

elektronik yang telah dihasilkan. Walaupun begitu, tidak semua teknologi yang ada 

diaplikasikan dalam industri penternakan ayam di negara kita. Kajian menunjukkan 

projek yang diusahakan ini masih tidak meluas penggunaannya dan kurang mendapat 

pendedahan yang sewajamya. Projek ini terhasil dari cetusan idea diatas kesedaran 

untuk menaiktaraf dan mengaplikasikan teknologi terkini yang sedia ada. Ianya secara 

tidak langsung dapat memudahkan kerja pengusahaan ayam ternakan yang dulunya 

dilakukan secara tradisional disamping dapat mengurangkan kos upahan tenaga peke rja 

yang ramai dalam sesebuah kawasan penternakan. Projek ini mengaplikasikan 

penggunaan litar elektronik secara keseluruhannya. Ia akan membolehkan makanan, 

minuman serta kawalan pemanas beroperasi secara automatik. Makanan disimpan di 

dalam tangki yang bersih dan masa untuk memberi makanan akan disetkan. Apabila tiba 

masanya, kekunci berpusat akan menarik penutup lubang pada tangki makanan dan 

membenarkan makanan akan jatuh pada salur yang disediakan sebelum turun ke tangki 

makanan. Manakala untuk minuman, penggunaan litar kawalan paras air diaplikasikan 

yang mana apabila paras rendah dicapai, maka pam akan dihidupkan untuk mengalirkan 

air ke bekas minuman. Manakala apabila air paras tinggi air dicapai, ia akan menghantar 

isyarat dari litar kawalan untuk mematikan Pam. Untuk kawalan haba, pengesan suhu 

digunakan untuk mengesan suhu persekitaran di dalam reban. Apabila suhu dikesan 

kurang dari yang telah disetkan pada meterupaya, maka rintangan menjadi rendah dan 

mentol akan buka. Manakala apabila suhu dikesan lebih tinggi dari yang telah disetkan 

pada meterupaya, maka rintangan menjadi tinggi dan mentol akan tutup. Disini, mentol 

berfungsi sebagai pemanas yang akan memanaskan reban. 

ABSTRACT 

Nowadays, thereare a lot of high technology has been created in fowl livestock. 

But, only certain type of technology was apply in this industry. Research shows that the 

ideas to create this project cannot be simply found anywhere and have not been applied 

at any farm or fowl here. That is the reason why this project wants to be commercial. 

The project is inspired to disburden farm worker. It also can reduce the cost to payable 

for them. This project are used an automatic system to give food and water also it can 

control the heater. Foods are store in a tank and time must be setting first before that 

central lock pulls the closing of that tank to fall down the food to the duct. For drink 

system, water is store in tank. When sensor reaches low level, pump receives a signal to 

allow water flow. When sensor reach high level, valve receive signal to close the pump. 

Heater control circuit is to control the temperature in hen-house. Any change in 

temperature will be detected by the sensor. It then will be compared to the ideal 

temperature set by the user. If the temperature is less than the desired heat value, the 

heater will automatically turn itself on. The heater will be turned off automatically when 

the heat is higher than the desired heat value. 

BAB 1 

PENGENALAN PRO JEK 

Dewasa ini, banyak penemuaan dan penghasilan alat-alat teknologi yang 

canggih yang mana ianya seiring dengan perkembangan teknologi yang semakin 

meluas. Dengan berteraskan teknologi yang sedia ada, negara-negara maju telah 

banyak menghasilkan produk yang berteknologi tinggi dan canggih agar tidak 

ketinggalan dan seiring dengan perkembangan teknologi yang semakin membangun 

hari demi hari. 

Projek ini terhasil daripada kesedaran untuk menaiktaraf dan 

mengaplikasikan teknologi terkini dalam bidang penternakan yang kebanyakannya 

masih ditakuk lama Di sini hampir keseluruhan kemudahan yang cuba ditampilkan 

dalam projek ini adalah berasaskan daripada beberapa litar elektronik yang telah 

digabungkan. Aspek utama yang dititikberatkan adalah untuk memberi kemudahan 

kepada para pengusaha ladang ternakan ayam diamping usaha untuk mengurangkan 

penggunaan kos pekerja yang ramai dalam sesebuah ladang ternakan. 

Pada umumnya sistem reban ini merupakan suatu perkara baru kerana seperti 

mana yang diketahui, kebanyakan ladang penternakan ayam di negara ini diusahakan 

secara manual atau lebih jelas lagi banyak menggunakan sumber tenaga manusia. 

Maka inisiatif telah diambil untuk membuat satu model reban yang boleh diguna 



pakai untuk menjimatkan kos-kos yang digunakan dalam pengusahaan ternakan 

ayam disamping mengaplikasikan kemudahan teknologi yang sedia ada. 

1.1 Pengunaan Projek 

Reban Ayam Elektronik secara keseluruhannya merupakan reban ayam yang 

berkonsepkan sistem elektronik. Pada dasarnya, reban ini dapat digunakan untuk 

memudahkan kerja-kerja menguruskan keperluan bagi ayam disamping turut 

menitikberatkan aspek keselamatan. Ia amat sesuai untuk diaplikasikan di kawasan 

penternakan ayam di negara ini memandangkan negara-negara maju yang lain telah 

jauh lebih kehadapan dengan bidang teknologinya. 

Reban elektronik ini boleh digunakan dikawasan ternakan samada secara 

komersial atau kecil-kecilan. Dengan mengaplikasikan reban elektronik ini,ia dapat 

memberi manfaat yang besar kepada pengusaha ternakan ayam. Selain dapat 

menjimatkan kos pengambilan sumber tenaga pekerja yang ramai, penyelenggaraan 

reban elektronik ini lebih mudah dijalankan dan lebih sistematik. 

Di sini, langkah untuk melaksanakan projek Reban Ayam Elektronik 

melibatkan beberapa litar elektronik iaitu litar yang digunakan untuk memberi 

minuman dan makanan kepada ayam serta kawalan haba secara automatik didalam 

reban. Litar-litar yang digunakan ialah litar pemalar masa, litar penderia aras air 

tinggi rendah, litar pengesan kepanasan, dan litar pembekal kuasa teratur 12VIlA. 



1.2 Objektif 

i. Menghasilkan sebuah model reban yang dapat beroperasi secara automatik 

yang memenuhi keperluan bagi ayam melalui kajian dan penyelidikan yang 

dilakukan sepanjang projek ini dijalankan. 

ii. Memperbaiki lagi sistem yang sedia ada dengan melakukan beberapa 

penambahan dengan mengaplikasikan beberapa litar elektronik yang 

bersesuaian bagi memastikan penternakan ini lebih mudah diuruskan dengan 

lebih sistematik. 

iii. Mengurangkan kos mengupah pekerja walaupun tidak secara menyeluruh. 

1.3 Pernyataan Masalah 

Ilham untuk melaksanakan projek ini terhasil daripada cetusan idea untuk 

menyelesaikan beberapa masalah yang masih wujud dalam sektor penternakan ayam 

di negara ini. Hasil daripada kajian yang dijalankan, kawasan penternakan ayam di 

negara ini masih kurang penggunakan teknologi terkini. Kaedah penternakan yang 

sistematik yang mesra sosio-persekitaran perlu diterapkan untuk jaminan 

pengeluaran dan pasaran yang berterusan. Penggunaan tenaga pekerja yang ramai 

dalam bidang penternakan juga meningkatkan kos yang digunakan bagi mengupah 

mereka. 

Berteraskan perkara tersebut, kajian telah dilakukan terhadap beberapa litar 

yang boleh diaplikasikan sebagai litar untuk memberi makan dan minum secara 

automatik tanpa kawalan manusia. Bekas-bekas minuman yang kurang bersih yang 

sebelum ini digunakan juga dapat digantikan dengan salur terus dari tangki untuk 

memberi air minuman kepada ayam. 

Selain itu juga, litar pengesan kepanasan juga digunakan sebagai kawalan 

pemanas yang beroperasi secara automatik. Litar ini digunakan untuk memudahkan 

pekerja kerana mereka tidak lagi perlu untuk menghidupkan pemanas. Ini adalah 

kerana pada waktu malam, ayam-ayam memerlukan haba. Kebiasaannya, waktu 

bekerja tamat adalah sekitar jam 6 petang. Sebelum pulang mereka akan 



menghidupkan pemanas pada reban ayam tersebut. Bayaran kos bil elektrik akan 

membazir jika pemanas digunakan sekiranya pada cuaca panas. Oleh itu, dengan 

adanya litar pengesan kepanasan ini, bil elektrik dapat dijimatkan kerana pemanas 

hanya akan buka sekiranya suhu kurang dari yang telah ditetapkan dan akan tutup 

jika suhu tinggi. 

1.4 Skop Projek 

Pada dasarnya dalam perlaksanakan Projek Sajana Muda, beberapa pilihan 

telah diberikan samada melaksanakan projek yang berbentuk perisian, perkakasan 

ataupun kajian data. Maka pemilihan projek yang berbentuk perkakasan telah dipilih 

iaitu projek Reban Ayam Elektronik. 

Di sini, kajian yang lebih terperinci telah dilakukan terhadap setiap 

komponen serta kendalian bagi setiap litar yang digunakan. Ini adalah merupakan 

salah satu aspek yang perlu dititikberatkan oleh setiap pelajar bagi memudahkan 

mereka melakukan pembentangan projek dan sekaligus mampu untuk menjawab 

soalan-soalan yang bakal diajukan oleh panel-panel penilai. Disamping itu, ia dapat 

memastikan agar projek yang dijalankan tidak terkeluar daripada skop yang telah 

ditetapkan. 

Secara ringkasnya, projek ini menggabungkan empat litar elektronik yang 

akan digunakan dalam reban ayam ini. Litar-litar yang digunakan ialah litar penderia 

aras air tinggi rendah, litar pengesan kepanasan, litar pemalar masa, dan litar 

pembekal kuasa teratur 12VllA. 

Disini akan dapat dilihat dengan jelas bahawa konsep penggunaan litar 

elektronik dalam bidang penternakan akan memberikan banyak kemudahan kepada 

pengusaha-pengusaha penternak ayam sekaligus mengurangkan penggunaan tenaga 

pekerja. 



1.5 Projek Metodologi 

Fungsi-fungsi bahagian yang terdapat dalam Reban Ayam Elektronik: 

i. Memberi makan ayam - menggunakan sistem pemasa bagi membolehkan 

waktu ayam makan ditetapkan. Menggunakan kunci berpusat untuk kawalan 

makanan. Makanan hendaklah d i shpan  pada tempat yang kalis tikus dan 

burung serta bersih. Tiada bahan-bahan beracun diruang premis yang 

menyimpan makanan. 

ii. Memberi minum ayam - menggunakan sistem kawalan paras air untuk 

mengesan paras air dalam salur minuman. Menggunakan air dari sumber 

yang bersih dan terawat bagi menjamin kualiti air yang digunakan untuk 

minuman ayam. 

iii. Lantai dan dinding - menggunakan dawai punai dan jaring, dimana ia 

berfungsi untuk membolehkan bahan pencemaan ayam jatuh ke bawah. 

iv. Haba - menggunakan mentol yang bertindak sebagai pemanas yang dikawal 

oleh litar pengesan kepanasan. 



BAB 2 

KAJIAN LATAR BELAKANG 

Dalam perlaksanaan projek Reban Ayam Elektronik ini, kajian dari segenap 

aspek perlu dilakukan bagi menjamin keberkesanan projek yang dihasilkan. Antara 

kajian yang dilakukan adalah dari segi mengetahui keperluan asas bagi ayam 

sehingalah terhasilnya beberapa litar elektronik yang diaplikasikan bagi memenuhi 

keperluan tersebut. Sepertimana yang diketahui keperluan asas yang diperlukan 

dalam penternakan ayam adalah makanan, minuman dan haba yang akan 

memanaskan ayam pada cuaca sejuk. Melalui kajian dan penyelidikan yang 

dilakukan, beberapa litar elektronik telah dikenal pasti berupaya membekalkan 

keperluan tersebut dan dapat beroperasi secara automatik tanpa kawalan manusia. 

Sebelum penghasilan sesuatu litar, kajian dan penganalisaan terhadap 

komponen- komponen yang akan digunakan dalam litar tersebut sangat penting bagi 

memastikan keberkesanan litar yang dihasilkan. Kajian terhadap komponen- 

komponen akan memberikan panduan tentang fungsi-fimgsi komponen yang 

bersesuaian digunakan bagi menghasilkan sebuah litar yang dapat memenuhi 

kendalian yang diharapkan. Di dalam bab ini ia akan membincangkan dengan jelas 

mengenai komponen-komponen yang akan digunakan pada litar-litar tersebut. 



2.1 Fungsi- Fungsi Komponen 

Penganalisaan dan pengetahuan terhadap fungsi- fbgsi komponen sangat 

penting dalam menentukan kesesuain komponen yang akan digunakan pada litar 

yang dihasilkan. Setiap komponen mempunyai fungsi-fungsi tersendiri yang &an 

digunakan dalam sesuatu litar elektronik. Pemilihan komponen yang tepat pada 

sesuatu litar memainkan perananan dalam penghasilan litar mengikut keluaran yang 

dikehendaki. 

2.1.1 Pemuatl Kapasitor 

2.1.1.1 Pengenalan 

Pemuat ialah satu komponen yang mempunyai sifat dimana ia cuba 

menentang sebarang perubahan beza upaya diantara dua titik dalam litar elektronik. 

Pemuat juga menyimpan cas elektrik. 

Pemuat terdiri daripada dua plat logam atau 2 pengalir yang selari dan 

dipisahkan oleh penebat yang dipanggil dielektrik. Dielektrik ini boleh terdiri 

daripada udara, kertas, mika, penggilap atau elektrolitik. 

--it-- + 
Pemuat Tetap Pemuat Boleh laras 

Rajah 2.1 : Simbol Pemuat 

Pemuat tetap juga boleh terbahagikan kepada dua jenis iaitu jenis tidak 

berkutub dan jenis elektrolitik (berkutub). 


